
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է նրանով, որ Հ-8, Երևան-Արտաշատ-Այգեվան կմ33+500-կմ42+600 (Արարատ բնակավայր) ճանապարհահատվածում «Արմստրոյ» ՍՊԸ-ի կողմից մշակված ավտոճանապարհի վերակառուցման նախագծանախահաշվային փաստաթղթերի և ՀՀ Արարատի մարզի գ Արարատ համայնքի կողմից 2020թ․ հունիսի 22-ին տրամադրված N13 շինթույլտվության (այսուհետ՝ Շինթույլտվություն) հիման վրա պետության կարիքների համար իրականացվող կապալային աշխատանքների (կապալառու՝ «Վահագն և Սամվել» ՍՊԸ, որը վերանվանվել է «Բիլդեր Քոնսթրաքշն» ՍՊԸ-ի, գրությունը կցվում է) կատարման ընթացքում ՀՀ Արարատի մարզի գ․ Արարատ համայնքի ղեկավար Կ․Ղազարյանի ՀՀ տարածքային կառավարման և ենթակառուցվածքների նախարար պարոն Ս․Պապիկյանին ուղղված 24․07․2020թ․ N237 գրությունից /կցվում է/ պարզվել է, որ, հաշվի առնելով վերակառուցվող ճանապարհահատվածով անցնող խմելու ջրագծերի վատթար վիճակը, լրացուցիչ անհրաժեշտ է իրականացնել Արարատ համայնքի Գրիբոյեդով փողոցի ջրամատակարարման համակարգի վերակառուցման աշխատանքներ։ Վերոնշյալ գրությամբ համայնքի ղեկավարն առաջարկել է համայնքի Գրիբոյեդով փողոցի ջրագծերի վերակառուցման աշխատանքներն իրականացնել՝ հիմք ընդունելով  2020թ․ Հայաստանի տարածքային զարգացման հիմնադրամի և «ՋԻՆՋ» ՍՊԸ-ի միջև կնքված № ՋՆԾ-ԽԲՄ-ԾՁԲ-2020/10 Պայմանագրի հիման վրա մշակված «ՀՀ Արարատի մարզի գյուղ Արարատ համայնքի ջրամատակարարման համակարգի վերակառուցում» նախագծանախահաշվային փաստաթղթերի փաթեթի (այսուհետ՝ ՆՆՓ) վերակառուցվող ճանապարհահատվածում ներառված ջրագծերի փոխարինմանը համապատասխանող աշխատանքային ծավալները։
Ընթացիկ իրավիճակը և խնդիրները`   
Վերոնշյալ ՆՆՓ-ի մշակման համար հիմք են հանդիսացել Պատվիրատուի (ՀՏԶՀ) կողմից տրամադրված տեխնիկական և ճարտարապետահատակագծային առաջադրանքները, նախագծի իրականացման շրջանակներում Խորհրդատուի կողմից տեղում կատարված ուսումնասիրությունները, համայնքի ղեկավարի, ինչպես նաև, Պատվիրատուի և ջրամատակարարման համակարգը շահագործող կազմակերպության պատասխանատու անձանց հետ 2020թ․ սկզբին կայացած քննարկումները և դրանց արդյունքում ընդունված որոշումները։
Հաշվի առնելով համայնքի ղեկավարի, ինչպես նաև, ջրամատակարարման համակարգը շահագործող կազմակերպության պատասխանատու անձանց հետ կայացած քննարկումները և դրանց արդյունքում կայացված որոշումները, ինչպես նաև, այն հանգամանքը, որ ՆՆՓ-ի մշակման գործընթացը նախորդել է վերոնշյալ ավտոճանապարհի տվյալ տեղամասի վերակառուցմանը, հետևաբար, հաշվի չեն առնվել ավտոճանապարհի վերակառուցման շրջանակներում իրականացվելիք մի շարք փոփոխություններ, և դրանց հետևանքով բացահայտվել են ճանապարհաշինական աշխատանքների շրջանակներում հանրապետական նշանակության ավտոճանապարհի Գրիբոյեդով փողոցի հատվածում երթևեկելի մասի փոփոխության պատճառով առաջացող մի շարք փոփոխություններ (օրինակ երթևեկելի մասի լայնացումը), որոնք նշանակալի ազդեցություն ունեն ՆՆՓ-ով նախատեսված կոնցեպտուալ մի շարք լուծումների վրա։ Մասնավորապես, երթևեկելի մասի լայնացման արդյունքում հիմնական ջրագծից բաժանրդների մուտքագծերի միացումները հայտնվում են ասֆալտապատ ծածկույթի տակ, որից ելնելով անհրաժեշտություն է առաջացել ՆՆՓ-ում իրականացնել որոշակի փոփոխություններ, որոնք հանգեցնում են վերակառուցվող հիմնական ջրագծի հետագծի փոփոխությանը, ինչպես նաև, բաժանորդների մուտքագծերի համար լրացուցիչ ջրագծերի նախատեսմանը։
Հաշվի առնելով վերոնշյալ Շինթույլտվության հիման վրա իրականացվող աշխատանքների հրատապությունը և սուղ ժամկետները (24ամիս), ինչպես նաև այն հանգամանքը, որ ճանապարհաշինական աշխատանքների մեկնարկի պատճառով համայնքի կենտրոնական հատվածում երթևեկությունը խիստ սահմանափակվել էր, որոշում է կայացվել ջրագծերի փոխարինման աշխատանքներն իրականացնել ճանապարհաշինական աշխատանքներն իրականացնող նույն կապալառու ընկերության կողմից։ Ջրագծերի փոխարինման  աշխատանքները իրականացվել են 2020թ․ ընթացքում՝ ընդգրկելով ՀՀ Արարատի մարզի գյուղ Արարատ համայնքում վերակառուցվող Հ8 ավտոճանապարհի Երևան-Արտաշատ-Այգեվան կմ 33+500 կմ 42+600 (Արարատ բնակավայր) տեղամասը և հաշվի առնելով ջրագծերի փոխարինման ՆՆՓ-ի շրջանակներում առաջարկված նախագծային լուծումների փոփոխությունները։ Քանի որ 2021թ․ավտոճանապարհի այդ հատվածի ջրագծերի փոխարինման հիմնական աշխատանքներն արդեն իսկ ավարտված են եղել, հետևաբար իրականացվել են նաև ճանապարհածածկույթի ասֆալտապատման աշխատանքները, ինչն արձանագրվել է նաև ՀՀ պետական վերահսկողության ծառայության ներկայացուցիչների կողմից 2021թ․ հուլիսին տեղում կատարված շրջայցի արդյունքում։
Հիմք ընդունելով ՀՀ կառավարության 2021թ․ ապրիլի 15-ի թիվ 536-Ն որոշումը, ՀՀ ՏԿԵՆ Ջրային կոմիտեն մեկ անձից գնման ընթացակարգով 2021թ․ մայիսի 6-ին ՀՀ Արարատի մարզի գյուղ Արարատ համայնքում ջրագծերի վերակառուցման շինարարական աշխատանքների կապալի պայմանագիր (այսուհետ՝ Շինարարական աշխատանքներ) է կնքել «Բիլդեր Քոնսթրաքշն» ՍՊԸ-ի հետ՝ ի դեմս գործադիր տնօրեն Ս․Ալոյանի, իսկ շինարարական աշխատանքների որակի տեխնիկական և հեղինակային հսկողության խորհրդատվական ծառայությունների մատուցման համար հետագայում պայմանագրեր են կնքվել համապատասխանաբար «Սուֆետ» և «ՋԻՆՋ» ՍՊ ընկերությունների հետ։
«Սուֆետ» ՍՊԸ-ի կողմից մատուցվել են նաև ճանապարհաշինական աշխատանքների որակի տեխհսկողության ծառայությունները։
Հաշվի առնելով ՆՆՓ-ով նախատեսված կոնցեպտուալ մի շարք լուծումների փոփոխությունները, առաջարկվում է ՀՀ ՏԿԵՆ Ջրային կոմիտեին թույլատրել․
1․ Հանդես գալ որպես պատվիրատու և կնքել համաձայնագիր «ՋԻՆՋ» ՍՊԸ-ի հետ, Հայաստանի տարածքային զարգացման հիմնադրամի և «ՋԻՆՋ» ՍՊԸ-ի միջև 2020  թվականի մայիսի 8-ին կնքված «Գ․ Արարատ համայնքի ջրամատակարարման համակարգի վերակառուցման աշխատանքների նախագծման խորհրդատվական ծառայությունների մատուցման» թիվ ՋՆԾ-ԽԲՄ-ԾՁԲ-2020/10 պայմանագրի շրջանակում, Հ8, Երևան-Արտաշատ-Այգեվան կմ 33+500 կմ 42+600 (Արարատ բնակավայր) ճանապարհահատվածի վրա գտնվող ջրամատակարարման և ջրահեռացման ցանցերի վերակառուցման աշխատանքների նախագծային փաստաթղթերում փոփոխությունները ընդունելու համար։ Վերոնշյալ փոփոխությունները և նոր նախագծային առաջարկությունները հանգեցնում են ՆՆՓ-ի նախահաշվային արժեքի փոփոխության, որը գերազանցում է օրենսդրությամբ սահմանված առավելագույն 15 % շեմը։
«ՋԻՆՋ» ՍՊԸ-ի կողմից մշակված նախագծի շինմոնտաժային աշխատանքների նախահաշվային գինը կազմում է 164,2 մլն ՀՀ դրամ:
Կապալառուի կողմից կառուցված համակարգի խողովակաշարի ընդհանուր երկարությունը, հետևաբար նաև աշխատանքային ծավալները, գերազանցում են նախագծային ծավալները, հետևաբար նաև շինմոնտաժային աշխատանքների գինը:
Վերանախագծման աշխատանքների արժեքի որոշման համար ընդունում ենք նախկին նախագծի նախահաշվային արժեքը՝ 164,2 մլն ՀՀ դրամ: Գործող կարգի համաձայն օբյեկտը դասվում է 3-րդ կարգի, ըստ որի նախագծման աշխատանքների գնի նորմատիվային տոկոսը կազմում է 4.5%:
Նախագծման նորմատիվային արժեքը կազմում է շինմոնտաժային աշխատանքների նախահաշվային արժեքի 4.5%-ը կկազմի 7,389.0 հազար դրամ /164,200.0 X 4,5% /:
Սակայն «ՋԻՆՋ» ՍՊԸ-ն պատրաստակամություն է հայտնել նախագծային աշխատանքներն իրականացնել 4,800.0 հազար դրամով, ինչպես նաև, փորձաքննության համար անհրաժեշտ է 480.0 հազար դրամ / 10%/:
2․ Փոփոխություն իրականացնել «Բիլդեր Քոնսթրաքշն» ՍՊԸ-հետ 2021թ․ մայիսի 6-ին կնքված շինարարական կապալի աշխատանքների պայմանագրում / առանց շինարարական աշխատանքների պայմանագրով սահմանված գնի, որի վերաբերյալ կցվում է «Բիլդեր Քոնսթրաքշն» ՍՊԸ–ի գրությունը/՝ հիմք ընդունելով փոփոխված ՆՆՓ-ի լուծումները։
Միաժամանակ, ՆՆՓ-ի փոփոխության արդյունքում 
3․ Փոփոխություն իրականացնել շինարարական աշխատանքների տեխնիկական հսկողության նպատակով «Սուֆետ» ՍՊԸ-ի հետ կնքված խորհրդատվական ծառայությունների ձեռք բերման պայմանագրում՝ սահմանելով նոր ժամկետներ՝ կապալի աշխատանքների պայմանագրի ժամանակացույցին համապատասխան։
Տվյալ բնագավառում իրականացվող քաղաքականությունը
ՀՀ կառավարության 15.04.2021թ.N 536-Ն որոշմամբ վերը նշված շինարարական աշխատանքների իրականացման համար հատկացվել է 140,815.3 հազար դրամ, որից, «Բիլդեր Քոնսթրաքշն» ՍՊԸ-ին որպես կանխավճար է փոխանցվել 68,877.2 հազար դրամ, մնացած գումարը վերադարձվել է ՀՀ պետական բյուջե։
Սույն որոշման նախագծով պահանջվող՝ 76,909.7 հազար դրամ գումարը (շինարարական աշխատանքների համար՝ 68,877.2 հազար դրամ, վերանախագծման  և փորձաքննության համար՝ 5,280.0 հազար դրամ, տեխնիկական հսկողության ծառայությունների համար 2,100.0 հազար դրամ և հեղինակային հսկողության ծառայությունների համար՝ 652.5 հազար դրամ ) կվերաբաշխվի ՀՀ 2022 թվականի պետական բյուջեի «Ջրամատակարարաման և ջրահեռացման բարելավում» ծրագրի «ՀՀ տարածքում վարձակալի կողմից չսպասարկվող շոււրջ 560 բնակավայրերում ջրամատակարարման և ջրահեռացման համակարգերի կառուցում» միջոցառման համար նախատեսված գումարներից, որի վերականգնման անհրաժեշտություն հետագայում չի առաջանա:
Նախագծի մշակման գործընթացում ներգրավված ինստիտուտները և անձինք` Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:

Ակնկալվող արդյունքը` Նախագծի ընդունման արդյունքում մեկ անձինց գնման ընթացակարգով կիրականացվի  Հ8, Երևան-Արտաշատ-Այգեվան կմ 33+500 - կմ 42+600 (Արարատ բնակավայր) հատվածի ջրամատակարարման համակարգի վերակառուցման աշխատանքների ընդունումը, առանց որի հնարավոր չէ իրականացնել ճանապարհաշինական աշխատանքների ծրագիրը: 

Տեղեկատվություն` ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ, լրացումներ և գնման պայմանագրերում փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ, լրացումներ և գնման պայմանագրերում փոփոխություն կատարելու մասին»ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի 2-րդ պարբերության և 2021 թվականի նոյեմբերի 18-ի N 1902-Լ որոշմամբ հաստատված «ՀՀ կառավարության 2021-2026 թվականների միջոցառումների ծրագրի ՀՀ տարածքային կառավարման և ենթակառուցվածների նախարարության 77-րդ կետի պահանջներից:
